
Vendim i Këshillit të Mediave të Shkruara të Kosovës ndaj 

ankesës së Faruk Mujka kundër Gazeta New Born  

 

 

Këshilli i Mediave të Shkruara të Kosovës në mbledhjen e tij 

të mbajtur më 17 janar 2023, shqyrtoi ankesën e dërguar nga 

Faruk Mujka kundër Gazeta New Born lidhur me publikimin e dy  

shkrimeve, dhe mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 

 

 

 

 



                      

                      A R S Y E T I M I 

 

 

 

 

Ankuesi pretendon që media ka publikuar dy lajme të 

njëpasnjëshme, me tituj të ndryshëm, por që në brendi kanë 

pretendime të rënda e të pabazuara. Sipas tij, lajmet e 

publikuara janë raportim i rremë dhe shkelin Kapitullin II të 

Kodit të Mediave, që ka të bëjë me raportimin e së vërtetës.   

 

Lajmet janë shkruar në gazetë online dhe objekt i kësaj ankese 

është teksti i medias, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës, KMShK gjen se ankesa është e bazuar. 

Pra, miratohet.  

 

KMShK pas leximit të ankesës dhe shkrimit ka gjetur se media 

në shkrimet e veta raporton pa asnjë fakt mbështetës në lidhje 

me të kaluarën e ankuesit, duke e lidhur atë me subjekte 

politike nga ish-Jugosllavia, përkatësisht Serbia. Mirëpo, 

media më poshtë në shkrim përshkruan edhe deklarimin e 

ankuesit në rrjetin social Facebook, i cili flet mbi këtë 

çështje. Përkundër këtij fakti, pra që vetë media përmend 

deklarimin e ankuesit, problematike për KMShK-në mbetet 

konstatimi i medias se ankuesi ka qenë pjesë e subjektit 

politik. Andaj, në rastin e tillë konstatohet që media nuk ka 

raportuar të vërtetën në lidhje me këtë pjesë të shkrimit, 

pasi që nuk e mbështet pretendimin e saj mbi prova të 

besueshme.  

 

Mediat çdoherë duhet të jenë të kujdesshme kur raportojnë mbi 

çështje të tilla, pasi që pretendimin duhet ta bazojnë në 

prova dhe palës tjetër t’i japin mundësi apo hapësirë që të 

sqarohet mbi atë që media raporton.  

 

 

Andaj, KMShK vendos që ankesa të miratohet. 

 

 

 

 

Këshilli i Mediave të Shkruara të Kosovës 


